
Sapah rudan

Sapah rudan ncbeyo nii, ini pntena sapah gaga ta niqun saya. Anu ini
pntena snlmeyan daha ka nnigan na duri, ani kana qyqeya sapah truma duri,
in1 bale pntena. Anu ye naq wada ini pntena kana kndesan saya duri.

Saya de kndudun malu ka snalu daha sapah nii. Cbeyo de, anu meniq
dgiyaq ma uka bbrigan kana qyqeya ka cbeyo, kika ghuni idanaq hneru
dgiyaq hiya ka ngalun daha smalu sapah. Uka kana xiluy ttingun daha duri,
wano bale qwarux ka bnkeyan daha. Malu bale sapah ka snalu daha nii,
bsiyaq nniqun ma ini gnagah duri.

Sapah snalu rudan cbeyo nii, ghuni eruc ma ghuni gnabil hiya, ini
pntena ka ghuni duri. Anu asi nanaq ka ghuni malu ma ghuni saadux ka
pheyun daha eruc, mntena ka so tgebin, qulic, raus, cakus...dnii. Ado so
ghuni psaun gnabil de, ini huwa ka kiya mesa, ani naq ghuni mmhemuc de,
ini huwa mesa.

Cbeyo duri de, smalu daha ka gnabil sapah nii, kingal de tneluw nanaq
ka gnabil sapah nii, tgdaha de, gtuun na ka siyo gnabil sapah ka ghuni duma,
rirth so gtuun ghuni pthuun ka kiya. Kiya ka ini so pkrudu bebe sapah ma,

blequn daha ka mtbeku hiya, kiya ka ini psetuq pthuun mesa. Tgdaha de,

So pkmalu gnabil ini so sqyexi ma, muman dnoi pksaadux gnalan daha
qnabil sapah nii mesa.

Sapah rudan cbeyo nii, daha klegan snalu daha dnamux duri. Dnamux
waso gmeya ma dnamux btunux. Waso gmeya nii, malu skdiyung, egu bale
slliyun nngalan daha ssiyo yayung hiya. Netun so bsiyaq ka gmeya nii, wada
so sburo hari de, ini beyo pryuxun. Dnamux btunux nii de, mkere riyung,
bsiyaq snalu na de ini gnagah nana, duma naq de, ado so theruy smmalu
sapah icin hiya, dilun daha ka btunux dnamux nii, desun daha muman smalu
dnamux sapah bgurah hiya, anu malu ma ini gnagah btunux kiya nana.

Sapah rudan ta nii, nigan qlgahan yaani teru dehuk sepac hari wada
sapah truma. Mlmelux kingal bale qtaan sapah truma, ini salu gnabin sapah
truma cbeyo, asi mlmelux kingan sapah. Qlapo tama bubu ka icin de, thngali
de glapo tqiyan laqi denu. Cceka na de ceka dheran, hiya ka saan
daha tloung so theyaq rmengo kari. Daling tqiyan bubu hiya ka rqeda, ado
malu ssaan mmiyak pure peni. Nigan nanaq ka paga psaan qyqgeya na tama
duri, daling naq tqiyan na tama, anu so malu ngalan na tama peni. Nigan naq

ka qyqgeya na laqi duri, daling naq dheya duri, anu malu ba ngalan hayan.

